
NORMAS PARA O DESENVOLVEMENTO DO SEGUNDO EXERCICIO DO 
PROCESO SELECTIVO PARA O INGRESO NA ESCALA TÉCNICA 
ESPECIALISTA DE BIBLIOTECA, SUBESCALA BIBLIOTECA (C1) DA 
UNIVERSIDADE DE VIGO CONVOCADO POR RESOLUCIÓN REITORAL 
DO 1 DE DECEMBRO DE 2022  

 

As normas recollidas neste documento serán obrigatorias para todas as persoas 

aspirantes no momento de acceder e permanecer no lugar do exame. Co fin de 

garantir a difusión e o cumprimento destas normas, publicaranse con antelación 

na páxina web do Servizo de PAS da Universidade de Vigo e nos lugares visibles 

do lugar do exame o día da súa realización. 

 

1. Á hora do inicio do exame, ás 10.00 horas, o tribunal cualificador chamará 

aos aspirantes en voz alta comezando polas persoas cuxo primeiro apelido 

comeza coa letra «T» de conformidade coa base 6.1 da convocatoria.  No 

caso de non comparecer no primeiro chamamento, repetirase unha segunda 

chamada aos poucos segundos. Os aspirantes que non comparezan nesta 

segunda chamada quedarán excluídos/as da proba. 

 

2. Cada aspirante deberá mostrarlles o seu DNI (ou documento equivalente) 

aos membros do tribunal cualificador que efectúen o chamamento. Para 

axilizar a entrada á aula solicítaselles ás persoas aspirantes que teñan a man 

o DNI ou documento equivalente.  

 

3. Unha vez dentro da sala, cada aspirante colocarase no posto asignado e non 

poderá mudar de posición ou ocupar un posto diferente ao asignado.  

 

4. Cada aspirante deberá acceder á aula cun mínimo esencial de efectos 

persoais que, en calquera caso, permanecerán baixo do seu asento durante 

a duración da proba. Os teléfonos e outros dispositivos móbiles (incluídos os 

reloxos intelixentes) deben silenciarse e depositarse, xunto co resto dos 

efectos persoais, baixo o asento ocupado polo solicitante. 

 

5. Non está permitido introducir ningún tipo de comida ou de bebida na aula do 

exame, agás auga. 

  

6. Para a realización do exame, cada aspirante deberá ir provisto dun bolígrafo 

de tinta azul ou negra.  

 

7. En cada un dos postos asignados aos/ás aspirantes disporase un prego cos 

dous supostos, varias follas en branco seladas por se o/a aspirante desexa  

facer anotacións ou esquemas, e unha folla oficial de exame para cubrir os 

datos identificadores. Mentres o tribunal non indique que se pode abrir o  

prego cos supostos debe permanecer pechado. 

 



8. Unha vez iniciado o exame, ningunha persoa aspirante poderá saír da aula 

ata 30 minutos despois de que o tribunal anuncie publicamente o comezo do 

exame. Tampouco será posible saír da aula durante os últimos 30 minutos 

do tempo establecido para a proba. 

 

9. Salvo por motivos de urxencia apreciados polos membros do tribunal, logo 

de comezar o exame non se poderá saír da aula para ir ao servizo. No caso 

de que sexa estritamente necesario, o/a aspirante será acompañado ao 

exterior da aula por un dos membros do tribunal que agardará fóra ata que 

a/o aspirante saia do servizo para entrar de novo na aula. 

 

10. A persoa aspirante que conclúa o exercicio antes da hora oficial de 

finalización da proba e queira abandonar a aula poderá facelo sempre que 

non sexa durante os períodos de tempo indicados no punto 8º.  Para tal 

efecto, o/a aspirante levantará a man co fin de que o tribunal o autorice a 

levantarse, entregar o exame e saír da aula levando consigo os seus efectos 

persoais.  O tribunal non se responsabiliza dos efectos persoais esquecidos 

na sala. 

 

11. Unha vez cumprido o tempo establecido para a realización do exercicio, a 

entrega de exames e a saída da aula por parte dos/das aspirantes farase 

segundo as indicacións do tribunal cualificador. En calquera caso, ningunha 

persoa aspirante poderá levantarse do seu posto sen a autorización dos 

membros do tribunal. 

 

12. Os certificados de asistencia entregaranse en formato electrónico. As 

persoas que os precisen deberán solicitalo antes do día do exame no 

enderezo electrónico dirbuv@uvigo.gal ou sonsoles@uvigo.gal incluíndo os 

seus datos persoais. Os certificados enviaránselles aos interesados/as por 

correo electrónico nun prazo máximo de 72 horas. 

